
پەڕەی زانیاری

بڕە پارەی کەمئەندامی مناڵ چییە؟

بڕە پارەی کەمئەندامی مناڵ پارە فەراهەم دەکات بۆ یارمەتیدان سەبارەت بە تێچووە زیادەکانی سەرپەرشتیکردنی مناڵ یان گەنجێکی کەمئەندام یان 

کە نەخۆشی کوشندەی هەیە. ئەوە جێگەی دەماڵەی ژیان بۆ کەمئەندامی )Disability Living Allowance( بۆ مناڵان لە سکۆتلەند دەگرێتەوە کە پێشتر 

لەلایەن بەشی کارو خانەنشینییەوە )Department for Work and Pensions( دابین کراوە.  

کێ شیاوە بۆ بڕە پارەی کەمئەندامی مناڵ؟

مناڵێک لەوانەیە شیاو بێت بۆ پارەپێدان ئەگەر بۆ ماوەی لانی کەم 3 مانگ لەگەڵ کەمئەندامی یان دۆخێکی تەندروستی درێژخایەن ژیانی بەسەر بردبێت 

کە وەهای لێ چاوەڕوان بکرێت بۆ ماوەی لانی کەم 6 مانگ بەردەوام بێت، تەنها لەکاتێکدا نەبێت کە ئەو نەخۆشیی کوشندەی هەبێت.

ئەگەر مناڵێک بەر لەوەی تەمەنی ببێت بە 16 ساڵ بڕە پارەی کەمئەندامی مناڵ وەربگرێت، ئەو بەردەوام ئەوە وەردەگرێت هەتا تەمەنی دەبێت بە 

18 بەو مەرجەی ئەو مەرجە پێویستەکانی ئەوەی تێدا بێت. ئەگەر مناڵێک تەمەنی 16 ساڵ یان زیاتر بێت، ئەو دەبێت داوا پێشکەش بکات بۆ بڕە پارەی 

کەمئەندامی گەورەساڵان.

ئایا ڕێژەی بڕە پارەکان چۆن ئەژمێر دەکرێن؟

ڕێژەکە لەسەر بنەمای 2 بەشە، بەشی سەرپەرشتی و بەشی توانای جوڵان.

3 ڕێژەی هەفتانە هەیە بۆ سەرپەرشتی:

نزمترین: 29.20 پاوەن - ئەو پێویستی بە هەندێک یارمەتی و پشتگیرییە	 

ناوەڕاست: 73.90 پاوەن - ئەو زوو زوو پێویستی بە یارمەتی یان چاودێریکردن هەیە، ئیتر ئەوە بە ڕۆژ بێت یان شەو	 

بەرزترین: 110.40 پاوەن - ئەو بە ڕۆژ و بە شەو پێویستی بە یارمەتی و پشتگیرییە یان نەخۆشیی کوشندەی هەیە.	 

2 ڕێژەی هەفتانە هەیە بۆ توانای بزووتن:

نزمتر: 29.20 پاوەن )بۆ ئەو مناڵانەی کە تەمەنیان 5 ساڵ و زیاترە( - بۆ ئەو مناڵانەی کە پێویستییان بە چاودێریکردن یان ڕێنوێنییە کاتێک کە 	 

لە دەرەوە دێن و دەچن

بەرزتر: 77.05 پاوەن )بۆ ئەو مناڵانەی کە تەمەنیان 3 ساڵ یان زیاترە( - بۆ ئەو مناڵانەی کە ناتوانن بڕۆن، بە کردەوە ناتوانن لە دەرەوە 	 

ئەملاوئەولا بکەن، یان کەمئەندامییەکی سەختی بینین یان تەندروستی دەروونییان هەیە یان نەخۆشیی کوشندەیان هەیە.

ئەگەر مناڵێک بەرزترین ڕێژەی توانای بزووتن وەربگرێت، هەندێک یان هەمووی دەتوانرێت بگوێزرێتەوە بۆ گرێبەستی بەکرێگرتنی ئۆتومبێل یان 

سکوتەرێک یان کورسی تایەدارێکی کارەبایی لەڕێگەی بەرنامەی ئۆتومبێل و ئامێری ئاسانکارییەوە. ئەو مناڵانەی کە تەمەنیان لە 3 ساڵ کەمترە شایستە 

نین بۆ بەشی توانای بزووتن.

ئایا خەڵک کەی پارەکەیان دەدرێتێ؟

یەکەم برە پارە لە ڕێکەوتی پێشکەشکردنی بەشی یەکەمی داواکاری بە ئۆنلاین، تەلەفون یان پۆستەوە ئەژمار دەکرێت.

بڕە پارەی کەمئەندامی مناڵ هەر 4 هەفتە جارێک بەشێوەی قەرزی پاشکەوتوو دەدرێت. ئەوە دەخرێتە سەر ئەو ئەژمێرەی کە وەک بەشێک لە 

داوانامەکە پێشکەش کراوە.

)Child Disability Payment( بڕە پارەی کەمئەندامی منداڵ



ئایا پرۆسەی داوانامەکە چۆن کار دەکات؟

داوانامەکە 2 بەشی هەیە. بەشی 1 داوای وردەکارییە کەسییەکان دەکات، وەک ڕێکەوتی لەدایکبوون و ناونیشان. بەشی 2 لەوێدا ئەو کەسەی کە داوا 

پێشکەش دەکات دەتوانێت زانیاریمان بداتێ دەربارەی دۆخی تەندروستی و پێداویستییەکانی مناڵەکەی.

لە بەشی 2 دا ئێمە هەروەها داوای 1 دانە زانیاری پاڵپشتکار دەکەین لە پیشەوەرێکەوە کە بە شێوەیەکی بەرفراوان و ڕاشکاوانە کەمئەندامی، دۆخی 

تەندروست یان پێداویستییەکانی مناڵەکەمان بۆ پشتڕاست بکاتەوە. نموونەی ئەوانە پلانەکانی سەرپەرشتی کۆمەڵایەتی، لیستی ڕەچەتەی دەرمان و پلانی 

پێداویستی پشتگیریی زیاتری مناڵەکە دەگرنەوە. ئەوە دەشێت لە پیشەوەرەوە بێت لەنێوانیاندا یاریدەدەرانی پشتگیری، دوکتۆر و مامۆستا.

زانیاری پاڵپشتکار دەکرێت دەستنیشانکردنی نەخۆشی لەخۆ بگرێت، ئەگەر هەبێت، بەڵام ئەوە بۆ داوا پێشکەشکردن پێویست نییە.

ئایا کەی پێداچوونەوەیەکی بەخشین ئەنجام دەدرێت؟

پێداچوونەوەکان بەپێی ئەو کاتە دادەنرێن کە پێشبینی دەکەین پێداویستییەکانی منداڵەکە گۆڕابێت. بۆ ئەو خزمەتخوازانەی کە دۆخە تەندروستتیەکانیان 

ئەگەری ئەوەیان نییە بگۆڕێن، ڕێکەوتێکی پێداچوونەوە لەنێوان 5 و 10 ساڵدا دادەنرێت لە ڕێکەوتی بڕیارەکەوە. ئێمە لەماوەی هەر پێداچوونەوەیەکدا 

بەردەوام دەبین لەسەر دانی بڕە پارەی کەمئەندامی مناڵ.

ئێمە بەر لە یدای لەدایکبوونی سێهەم یان پێنجەمی مناڵەکە نامە بۆ ئەو کەسە دەنێرین کە لەبری مناڵەکە داوای پێشکەش کردووە بۆ دەستگیرۆیی 

)بەنەفێت(ـەکە ئەگەر ئەو پێکهاتەی توانای بزووتنی نەدرێتێ، بۆئەوەی بتوانین سەبارەت بە شایستەیی ئەوان بۆ ئەوە بڕیارێک دەربکەین.

ئایا ئەو شیاو دەبێت بۆ بڕە پارەی گەرمکردنەوە لە زستاندا بۆ مناڵ؟

 ئەو مناڵ یان گەنجانەی کە بەرزترین ڕێژەی بەشی سەرپەرشتی دەستگیرۆیی )بەنەفێت(ـەکە وەردەگرن لە لانی کەم 1 ڕۆژ لە هەفتەی شایستەییدا 

)کە لە ڕۆژی دووشەممەی سێهەمی مانگی نۆی هەر ساڵەدا دەست پێ دەکات( بڕە پارەی گەرمکردنەوە لە زستاندا بۆ مناڵ وەردەگرن بۆ یارمەتیدانیان 

سەبارەت بە تێچووەکانی گەرمکردنی ماڵێک لە زستاندا.

ئایا بڕە پارەکە بۆ ئەو مناڵانە بەردەستە کە نەخۆشیی کوشندەیان هەیە؟

بەڵێ. مناڵ یان گەنجێک کە نەخۆشیی کوشندەی هەیە خۆکارانە شیاو دەبێت بۆ بەرزترین ڕێژەی بەشی سەرپەرشتی و بەشی توانای بزووتن لە تەمەنی 3 

ساڵییەوە، بەبێ گوێدان بەو ماوەیەی کە ئەو مناڵ یان گەنجە نەخۆشیی کوشندەی هەبووە. پرۆسەیەکی خێراتری داوانامە هەیە ئەگەر مناڵێک نەخۆشیی 

کوشندەی هەبێت. بڕە پارەی کەمئەندامی منداڵ هەفتانە بەشێوەی پێشکەوتوو دەدرێت ئەگەر منداڵەکە نەخۆشیی کوشندەی هەبێت.

ئەوان چۆن دەتوانن داوا پێشکەش بکەن؟

خەڵک دەتوانن زانیاری زیاتر بەدەست بهێنن و لەسەر ئینتەرنێت داوا پێشکەش بکەن لە mygov.scot/childdisability. خەڵک هەروەها دەتوانن 

 بەشێوەی کەسی یان لەسەر تەلەفون داوا پێشکەش بکەن یان داوای داوانامەیەکی وەرەقە بکەن بە پۆست لەڕێگەی تەلەفونکردنەوە بەبێ بەرامبەر بۆ

.0800 182 2222

ئایا ئەوان شیاو دەبن بۆ هەر دەستگیرۆیی )بەنەفێت(ێکی پەیوەندیدار؟

مناڵەکە، دایکوباوک یان سەرپەرشتیارەکەی هەروەها دەشێت شیاو بن بۆ دەستگیرۆیی )بەنەفێت(، خزمەتگوزاری و پشکە پەیوەندیدارەکان. بۆ زانیاری 

.mygov.scot/child-disability-payment/related-benefits زیاتر، بچۆرە سەر

پە خەڵک چۆن دەتوانن پەیوەندیمان پێوە بکەن؟

بەبێ بەرامبەر تەلەفونمان بۆ بکە: 2222 182 0800    

خزمەتگوزاری گواستنەوەی تێکست: 4000 244 0300 +18001 )بۆ ئەوانەی کە گوێیان گرانە(  

contactscotland-bsl.org :بەکارهێنەرانی زمانی هێمای بەریتانی  

chat.socialsecurity.gov.scot  :وێبچات  

 فۆلۆی ئاسایشی کۆمەڵایەتی سکۆتلەند 

)Social Security Scotland( بکە


